
ᐱᔭᕇᕈᓯᕐᑕᐅᓂᖅ ᓴᓪᓗᓂ  

ᐳᕐᑐᓂᕐᓴᓂ ᐃᓕᓐᓂᐊᓚᐅᕋᓂ ᐃᓕᓐᓂᐊᑕᐅᓲᓂᑦ ᓄᓇᕕᒻᒥ 

 
ᑰᑦᔪᐊᖅ, ᐁᕆᓕ 9, 2018 – ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔩᑦ ᐅᐱᒍᓱᒃᑯᑦ ᑐᓴᕐᑎᓯᒋᐊᒥᒃ 
ᐱᔭᕇᕈᓯᕐᑕᐅᓂᖃᓛᕐᑐᓂᑦ ᓴᓪᓗᓂ ᐃᓕᓐᓂᐊᑎᓂᑦ ᐱᔭᕇᑦᓯᐊᑐᓂᑦ ᐁᑉᐹᓂᒃ ᐃᓕᓐᓂᐊᑕᐅᔪᒥᒃ 
ᒪᕐᕈᐃᖑᔫᓐᓂᒃ ᑐᑭᓯᒪᖃᑎᒌᓐᓂᒧᓕᖓᔪᓂᑦ ᐱᓇᓱᖃᑎᒌᑦᓯᐊᓂᕐᒧᓕᖓᔪᒥᒃ ᐊᒻᒪᓗ 
ᑐᑭᓯᒪᖃᑎᒌᓐᓂᒧᓕᖓᔪᓂᑦ ᐊᓪᓚᕕᓕᕆᓂᕐᒥ ᐱᓇᓱᓐᓂᒧᑦ, ᐃᓕᓐᓂᐊᑎᑦᓯᒍᑕᐅᔪᑦ ᐱᓇᓱᖃᑎᖃᕐᓱᑎᑦ 
ᐃᓕᓐᓂᐊᕕᕐᔪᐊᖓᓂᒃ ᒪᕆ-ᕕᒃᑯᕃᖕ. 
 
2016-2017 ᐃᓕᓐᓂᐊᓇᕐᒥ ᐊᕐᕌᒍᖓᓂ, ᐃᓕᓐᓂᐊᕕᕐᔪᐊᒥ ᐃᓕᓐᓂᐊᑐᑦ 60 ᐃᓕᓐᓂᐊᑏᑦ ᐊᒻᒪᓗ 25-
ᑲᓭᑦ ᐱᔭᕇᑦᓯᐊᓂᕐᖁᑦ ᐃᓕᓐᓂᐊᑕᒥᓂᒃ. "ᐱᒻᒪᕆᐅᕗᖅ ᐃᓕᑕᕐᓯᓗᑕ ᐱᔭᕇᕐᑐᐃᑦ ᐱᒋᐅᕐᑕᖏᓐᓂᑦ, 
ᐊᔪᐃᓐᓇᓂᖏᑦ ᐱᔭᕇᕐᓂᖏᓪᓗ ᐃᑦᔭᕋᑦᓴᓯᐊᖑᒻᒪᑕ ᐊᒥᓱᐃᖑᔪᒍᓐᓄᑦ," ᐅᖃᕐᑐᕕᓂᖅ ᒥᓂ ᑯᕃ, ᐳᕐᑐᓂᕐᓴᓂ 
ᑲᑎᒪᔨᒻᒪᕆᒃ ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔨᒃᑯᓂ, ᑕᓪᓕᒪᑦ ᐱᔭᕇᕈᓯᕐᑖᖁᑦ. 
 
ᐱᔭᕇᕈᓯᕐᑕᐅᓂᖅ ᐅᕙᓂᓛᕐᑐᖅ: 
ᓴᓪᓗᐃᑦ –  ᐁᕆᓕ 20 ᓄᓇᓕᐅᑉ ᐱᖕᖑᐊᕕᖓᓂ 1:30ᒥ ᕿᑎᕋᓕᕇᒥ. 
 
ᓄᓇᓕᒻᒥᐅᓕᒫᑦ ᙯᖁᔭᐅᕗᑦ ᐱᔭᕇᕈᓯᕐᑕᐅᓂᕐᒧᑦ ᐅᐱᒍᓲᑦᔨᒋᐊᕐᑐᓗᓂᑦ ᐱᔭᕇᕈᓯᕐᑕᐅᔪᓂᑦ.  
ᑕᒧᓗᒐᑦᓴᖃᕐᑎᑕᐅᓛᕐᑐᖅ ᐱᖕᖑᐊᕕᒻᒥ. 
 
 
ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔩᑦ ᑎᒥᖕᖑᑐᕕᓂᖅ 1978ᖑᑎᓪᓗᒍ ᔦᒻᔅ ᐯ ᐊᒻᒪᓗ ᑯᐯᒃ ᑕᕐᕋᖓᓂ 
ᐊᖏᖃᑎᒌᒍᑎᖓᑎᒍᑦ. ᑲᒪᒋᔭᑦᓴᔭᓕᒃ ᐃᓗᓯᓕᕆᓂᕐᒧᑦᓕᖓᔪᓂᑦ ᐱᒍᑦᔨᒍᑎᓂᑦ ᐃᓄᖁᑎᒥᓄᑦ 14ᓂᑦ 
ᓄᓇᓕᓐᓃᑐᓂᑦ ᓄᓇᖁᑎᖓᓂ ᑯᐯᒃ 55 ᐃᑰᑕᖓᑕ ᑕᕐᕋᖓᓂᑦᑐᓂᑦ. 

